
Annwyl Gydweithwyr,
Fframwaith Adolygiadau gan Gymbheiriaid GIG Cymru

Yn yr Adolygiad o Ansawdd Gofal lechyd yn y DU 2016, a gynhaliwyd gan y
Sefydliad ar gyfer Cydweithrediad a Datblygiad Economaidd, gwnaed sylwadau
cadarnhaol ynghylch adolygiadau gan gymheiriaid yng Nghymru. Ymhlith ei
argymhellion roedd cynyddu'r defnydd o adolygiadau gan gymheiriaid a dod o hyd i
ffyrdd o ymgorffori'r gwersi a ddysgwyd ynddynt, gan gydnabod bod adolygiadau gan
gymbheiriaid yn adnodd pwysig ar gyfer gwella ansawdd.

O ganlyniad, aethpwyd ati i ddatblygu fframwaith ar gyfer adolygiadau gan
gymheiriaid, gan adeiladu ar gynlluniau sy'n bodoli eisoes megis y rhai ar gyfer
canser, awdioleg, a gofal lliniarol.

Yn 2015, sefydlwyd Grwp Llywio Adolygiadau gan Gymheiriaid i Gymru gyfan gyda
chynrychiolwyr o bob rhan o'r GIG yng Nghymru, o dan gyfarwyddyd y Fforwm
Ansawdd a Diogelwch, er mwyn symud y gwaith hwn yn ei flaen. Rydym yn
ddiolchgar iawn i Dr Tom Crosby a gadeiriodd y grwp, ac i gydweithwyr eraill, am eu
cyfraniad gwerthfawr at y gwaith hwn.

Wrth gyflwyno'r rhaglen adolygiadau gan gymheiriaid, dylid pwysleisio ei bod yn
adnodd i wella ansawdd yn barhaus, ac felly ei bod yn cefnogi Safon lechyd a Gofal
3.3 (Gwella Ansawdd, Ymchwil ac Arloesi). O safbwynt ymarferol, cydnabyddir bod
cynnal yr adolygiadau hyn yn effeithio ar amser y staff, yn ogystal ag ar hyfforddiant,
cynllunio ac adnoddau. Felly, dylid pwyso a mesur yn ofalus wrth gymryd unrhyw
gamau i ehangu'r broses o gynnal adolygiadau gan gymheiriaid yn y GIG, er mwyn
helpu i sicrhau bod y gwelliannau mewn ansawdd sy'n deillio o'r adolygiadau hyn yn
rhai gwerth chweil.

Cafodd y fframwaith ei gymeradwyo gan Brif Weithredwyr Grwp Cydweithio
Gweithredol GIG Cymru, a bydd strwythur llywodraethu cydweithredol GIG Cymru yn
goruchwylio rhaglen adolygiadau gan gymheiriaid ar draws Cymru gyfan maes o law.

Dylai GIG Cymru bellach ddefnyddio canllawiau'r fframwaith hwn i sicrhau bod

adolygiadau gan gymheiriaid yn gyson ac yn ymarferol, gan arwain at fanteision
mesuradwy.

